                Наставен лист по Македонски јазик                                             III одделение

    ИМЕ И ПРЕЗИМЕ: ______________________________________________

ТАЖНИОТ ШТУРЕЦ

            Среде зима штурецот се сети на летните сончеви дни. Затоа ја побара својата виолина. Ги затегна жиците, го откачи гудалото од ѕидот  и осака да засвири гласно...Но напразно! Дома не ќе има кој да го слуша. А песната не е песна, ако нема кој да ја слуша, ако и други не и се радуваат. Ете затоа без рамислување излезе надвор.

              И гледа: белина, широка снежна белина, над која царува длабока, ледена тишина...

               Студен бран од зимски ветар го удри в гради.

               - Врати се свирачу славен ! Уште е прерано...- му рече потокот.

               - Не можам веќе да издржам без свирка ! - се пожали штурецот тресејќи се               од студ .

               -Немој се има свое време !...- го убедуваше потокот.

               - Срцето ќе ми препукне, ако не засвирам!

               - Чекај додека не дојде пролетта ! - го запираше потокот.

               - Па јас и затоа свирам, за да ја повикам неа, пролетта.

               - Нема да те слушне. Таа е далеку, далеку...- тажно, со плачлив глас рече потокот.

             Штурецот се обиде да засвири. Но прстите му беа вкочанети од студи не го служеа како треба. Жиците на виолината се повеќе и повеќе се затегнуваа од мразот. Во еден момент се слушна само тап звук на искинатите жици и ништо друго...

             Славниот свирач, сиот смрзнат, мораше да се врати дома. И што доби? Што би можел да добие друго, освен настинка. Кашлаше цела зима. За среќа неговата вредна сосетка, мравката, постојано му носеше чај. Мора да биде здрав за големите концерти што го очекуваат.

              А кога никој не го гледаше, скришум ќе пуштеше по некоја солза за искинатите жици на старата добра виолина.

   1. ЗАДАЧА: Определи на која слика и одговараат следниве реченици:

          а) „Песната не е песна, ако и другите не и се радуваат“

      ОДГОВОР: __________________________________________________________

          б) „И гледа: белина, широка снежна белина, над која царува длабока, ледена тишина.“

       ОДГОВОР: __________________________________________________________

          в) „А кога никој не го гледаше,скришум ќе пуштеше по некоја солза за искинатите жици на својата стара, добра виолина.“

        ОДГОВОР: __________________________________________________________

          г) „За среќа неговата добра сосетка, мравката, постојано му носеше чај. Мора да биде здрав за големите концерти што го очекуваат.“

        ОДГОВОР: __________________________________________________________

   2.Прчитај ги внимателно дадените зборови, а потоа изврши ги поставените задачи:

         летни, сончеви дни                    славен свирач                  топол чај

             широка, ледена тишина             плачлив глас                   болен штурец

             длабока, ледена тишина            вкочанети прсти              леден поток

             стара, добра виолина                 искинати жици                големи концерти

             студан ветер                               смрзнат штурец                вредна сосетка

             студен бран                                 тажен штурец                   зимски ветер

         а) Подвлечи ги со молив именките!

      б) Напиши каков вид зборови се зборовите до именката!

      ОДГОВОР:_________________________________________________________

      _________________________________________________________________

  3. Напиши по неколку такви зборови!

	ЈАБОЛКО
	ЦВЕЌЕ
	ДЕТЕ
	МАЈКА
	УЧЕНИК
	ТАТКОВИНА

	румено
	
	
	
	
	

	зелено
	
	
	
	
	

	кисело
	
	
	
	
	

	сочно
	
	
	
	
	

	мало
	
	
	
	
	

	големо
	
	
	
	
	


